
Yogininayika Kavacham

ಯೋಗಿನೀನಾಯಿಕಾಕವಚಮ್

ಉನ್ಮತ್ತಭೈರವ  ಉವಾಚ -

ಶ‍ೃಣು ಕಲ್ಯಾಣಿ ಮದ್ವಾಕ್ಯಂ   ಕವಚಂದೇವದುರ್ಲಭಮ್ ।
ಯಕ್ಷಿಣೀನಾಯಿಕಾನಾಂತು ಸಂಕ್ಷೇಪಾತ್ಸಿದ್ಧಿದಾಯಕಮ್    ॥ ೧॥
ಜ್ಞಾನಮಾತ್ರೇಣ  ದೇವೇಶಿ ಸಿದ್ಧಿಮಾಪ್ನೋತಿ   ನಿಶ್ಚಿತಮ್  ।
ಯಕ್ಷಿಣೀ  ಸ್ವಯಮಾಯಾತಿ ಕವಚಜ್ಞಾನಮಾತ್ರತಃ   ॥ ೨॥
ಸರ್ವತ್ರ ದುರ್ಲಭಂದೇವಿ!ಡಾಮರೇಷುಪ್ರಕಾಶಿತಮ್  ।
ಪಠನಾದ್ಧಾರಣಾನ್ಮರ್ತ್ಯೋ   ಯಕ್ಷಿಣೀ  ವಶಮಾನಯೇತ್ ॥ ೩॥
ಕವಚಸ್ಯ ಋಷಿರ್ಗರ್ಗೋಗಾಯತ್ರೀಚ್ಛಂದ   ಈರಿತಮ್ ।
ದೇವತಾಯಕ್ಷಿಣೀ ದೇವೀ ಸರ್ವಸಿದ್ಧಿಪ್ರದಾಯಿನೀ   ॥ ೪॥
ಸಾಕ್ಷಾತ್ಸಿದ್ಧಿಸಮೃದ್ಧ್ಯರ್ಥೇ      ವಿನಿಯೋಗಃಪ್ರಕೀರ್ತಿತಃ  ।
ಓಂ ಶಿರೋಮೇಯಕ್ಷಿಣೀ ಪಾತುಲಲಾಟಂಯಕ್ಷಕನ್ಯಕಾ  ॥ ೫॥
ಮುಖಂಶ್ರೀಧನದಾ ಪಾತುಕರ್ಣೌಮೇಕುಲನಾಯಿಕಾ ।
ಚಕ್ಷುಷೀ  ವರದಾಪಾತುನಾಸಿಕಾಭಕ್ತವತ್ಸಲಾ   ॥ ೬॥
ಕೇಶಾಗ್ರಂ  ಪಿಂಗಲಾಪಾತುಧನದಾಶ್ರೀಮಹೇಶ್ವರೀ   ।
ಸ್ಕಂಧೌ ಕುಲಾಲಯಾಪಾತುಗಲಂಮೇಕಮಲಾನನಾ ॥ ೭॥
ಕಿರಾತಿನೀ ಸದಾಪಾತುಭುಜಯುಗ್ಮಂ  ಜಟೇಶ್ವರೀ  ।
ವಿಕೃತಾಸ್ಯಾ ಸದಾಪಾತುಮಹಾವಕ್ರಪ್ರಿಯಾ  ಮಮ ॥ ೮॥
ಅಸ್ತ್ರಂ  ಹಸ್ತಾ ಪಾತುನಿತ್ಯಂ  ಪೃಷ್ಠಮುದರದೇಶಕಮ್  ।
ಮೇರುಂಡಾಮಾಕರೀದೇವೀಹೃದಯಂದೇವಸಮ್ಮತಾ  ॥ ೯॥
ಅಲಂಕಾರಾನ್ವಿತಾ ಪಾತುಮೇನಿತಂಬಸ್ಥಲಂ ದಯಾ ।
ಧಾರ್ಮಿಕಾಗುಹ್ಯದೇಶಂ ಮೇಪಾದಯುಗ್ಮಂ ಸುರಾಂಗನಾ ॥ ೧೦॥
ಶೂನ್ಯಾಗಾರೇ  ಸದಾಪಾತುಮಂತ್ರಮಾತಾಸ್ವರೂಪಿಣೀ   ।
ನಿಷ್ಕಲಂಕಾ ಸದಾಪಾತುಚಾಂಬುವತ್ಯಖಿಲಾಂ  ತನುಮ್ ॥ ೧೧॥

ಪ್ರಾಂತರೇ  ಧನದಾಪಾತುನಿಜಬೀಜಪ್ರಕಾಶಿನೀ  ।
ಲಕ್ಷ್ಮೀಬೀಜಾತ್ಮಿಕಾ   ಪಾತುನಿಜಬೀಜಪ್ರಕಾಶಿನೀ  ॥ ೧೨॥
ಲಕ್ಷ್ಮೀಬೀಜಾತ್ಮಿಕಾ   ಪಾತುಖಡ್ಗಹಸ್ತಾ  ಶ್ಮಶಾನಕೇ  ।
ಶೂನ್ಯಾಗಾರೇ  । ನದೀತೀರೇಮಹಾಯಕ್ಷೇಶಕನ್ಯಕಾ   ॥ ೧೩॥
ಪಾತುಮಾಂವರದಾಖ್ಯಾ ಮೇಸರ್ವಾಂಗಂಪಾತುಮೋಹಿನೀ ।
ಮಹಾಸಂಕಟಮಧ್ಯೇ  ತುಸಂಗ್ರಾಮೇ ರಿಪುಸಂಚಯೇ ॥ ೧೪॥
ಕ್ರೋಧರೂಪಾ ಸದಾಪಾತುಮಹಾದೇವನಿಷೇವಿಕಾ ।
ಸರ್ವತ್ರ ಸರ್ವದಾಪಾತುಭವಾನೀ ಕುಲದಾಯಿಕಾ ॥ ೧೫॥
ಓಂ ಇತ್ಯೇತಕವಚಂ ದೇವಿಮಹಾಮಂತ್ರೌಘವಿಗ್ರಹಮ್   ।
ಅಸ್ಯಾಪಿ  ಸ್ಮರಣಾದೇವ ರಾಜತ್ವಂ  ಲಭತೇಽಚಿರಾತ್ ॥ ೧೬॥
ಪಂಚವರ್ಷಸಹಸ್ರಾಣಿ  ಸ್ಥಿರೋ  ಭವತಿಭೂತಲೇ ।
ವೇದಜ್ಞಾನೀ  ಸರ್ವಶಾಸ್ತ್ರವೇತ್ತಾ  ಭವತಿ ನಿಶ್ಚಿತಮ್  ॥ ೧೭॥
ಅರಣ್ಯೇ  ಸಿದ್ಧಿಮಾಪ್ನೋತಿ  ಮಹಾಕವಚಪಾಠತಃ ।
ಯಕ್ಷಿಣೀ  ಕುಲವಿದ್ಯಾ ಚ ಸಮಾಯಾತಿಸುಸಿದ್ಧಿದಾ  ॥ ೧೮॥
ಅಣಿಮಾಲಘಿಮಾಪ್ರಾಪ್ತಿಃ   ಸುಖಸಿದ್ಧಿಫಲಂ ಲಭೇತ್ ।
ಪಠಿತ್ವಾ ಧಾರಯಿತ್ವಾ ಚ ನಿರ್ಜನೇಽರಣ್ಯಮಸ್ತಕೇ   ।
ಸ್ಥಿತ್ವಾ  ಜಪೇಲ್ಲಕ್ಷಮಂತ್ರಮಿಷ್ಟಸಿದ್ಧಿಂ     ಲಭೇನ್ನಿಶಿ  ॥ ೧೯॥
ಭಾರ್ಯಾಭವತಿಸಾದೇವೀಮಹಾಕವಚಪಾಠತಃ ।
ಯೋಗಿನಾಂದುರ್ಲಭಂದೇವಿಕಿಮನ್ಯತ್ ಸಾಧನಾದಿಕಮ್ ।
ಗ್ರಹಣಾದೇವ  ಸಿದ್ಧಿಃ  ಸ್ಯಾನ್ನಾತ್ರ   ಕಾರ್ಯಾವಿಚಾರಣಾ ॥ ೨೦॥
ಇತಿ ಬೃಹದ್ಭೂತಸಂಧಾನಡಾಮರೇ  ಮಹಾತಂತ್ರೇ  ಯೋಗಿನೀನಾಯಿಕಾಕವಚಂ
ಸಮಾಪ್ತಮ್  ।

